Ni, la subskribintaj membroj de la Esperanto-Klubo de Norda Teksaso,
Diskutinte ĉe nia ĝenerala membrokunsido je la 10a de januaro, 2015,
Konstatinte,
ke la loka Esperanto-movado en Montrealo estas tre vigla, organizinte plurajn sukcesajn kongresojn, kiujn jam ĝuis Teksasanoj;
ke la kultura, kaj aparte lingva, intereseco de Montrealo, kie la lingva demando estas parto de la ĉiutaga vivo, faras Montrealon ideala urbo por Universala Kongreso;

ke Montrealo estas relative malmultekosta urbo kompare kun aliaj grandaj urboj en nia parto de la mondo kaj estas bonege konektita al multaj mondopartoj per diversaj transportrimedoj, kio farus Universalan Kongreson tie pli atingebla por pli da partoprenontoj; kaj

ke Universala Kongreso en Montrealo estus bonega ŝanco por Teksasaj Esperantistoj kune festi en 2017 la 150an datrevenon de la konfederacio de Kanado;
Deklaras
nian plenan elkoran subtenon al la kandidatiĝo de Montrealo por okazigi la 102an Unversalan Kongreson de Esperanto en 2017; kaj
Alvokas
niajn membrojn, kaj ĉiujn Esperantistojn kaj subtenantojn de Esperanto en Norda Teksaso fari ĉion eblan por helpi al la sukceso de eventuala Universala Kongreso en Montrealo en 2017, kunlabore kun aliaj lokaj Esperanto-organizaĵoj tra Kanado kaj Usono, kaj kun la Esperanto-Societo Kebekia, la Kanada Esperanto-Asocio, kaj Esperanto-USA.

